
వైసీపీ సర్కార్ దోపిడీకి దారులు వెతికింది... కూటమి ప్రభుత్వం ఆంధ్రప్రదేశ్ కు కొత్త 
వెలుగులు చిందిస్తుంది

* రాష్ట్రం అన్ని రంగాల్లో ముందుకు వెళ్లేందుకు సమగ్ర 
ప్రణాళికలు ఉన్నాయి
* ఐదేళ్లుగా ప్రజల్ని భయపెడుతూ రాక్షస పాలన 
చేశారు
* జనసేన పోరాటమే ప్రజల్లో ధైర్యం నింపింది
* కూటమి అభ్యర్థులను భారీ మెజార్టీతో గెలిపించాలి
* జాతీయ స్థాయిలో పిఠాపురాన్ని మోడల్ 
నియోజకవర్గంగా తీర్చిదిద్దుతాం
* పిఠాపురం బహిరంగ సభలో జనసేన పార్టీ 
అధ్యక్షులు శ్రీ పవన్ కళ్యాణ్
శతఘ్ని న్యూస్:  ‘వైసీపీ అంటే గూండాల పార్టీ. 
ఈ ఐదేళ్ల కాలంలో ఒక్కరిని కూడా ప్రశాంతంగా 
బతకనివ్వలేదు. వాళ్ల అరాచకాలు, దాష్టీకాలు చూసి 
ఎవరికైనా వీధుల్లోకి రావాలంటే భయం.. రోడ్ల మీద 
తిరగాలంటే భయం. హక్కులు హరించారు అని 
చెప్పడానికి భయం. ఇంతలా ప్రజలను భయపెట్టిన 

ప్రభుత్వాలు గతంలో ఎప్పుడు లేవ’ని జనసేన పార్టీ అధ్యక్షులు శ్రీ పవన్ కళ్యాణ్ గారు పేర్కొన్నారు. వైసీపీ పుట్టించిన ఆ భయాన్ని పోగొట్టింది జనసేన పార్టీ, జన సైనికులు, వీర 
మహిళల పోరాటమేనన్నారు. స్థానిక సంస్థల ఎన్నికల్లో వైసీపీ వ్యతిరేకంగా నామినేషన్లు వేసి జగన్ అహాన్ని అణిచి వేశారని చెప్పారు. ఈ రోజు జగన్ భయపడుతున్నాడంటే ఒక్క జనసేన 
పార్టీకేనని అన్నారు. ఎన్నికల ప్రచారంలో భాగంగా శుక్రవారం పిఠాపురంలో బహిరంగ సభ నిర్వహించారు. ఈ సందర్భంగా శ్రీ పవన్ కళ్యాణ్ గారు మాట్లాడుతూ... “రాహువు పట్టిన 
పట్టు ఒక సెకండు అఖండమైన లోక బాంధవుడు అసలే లేకుండా పోతాడా? మూర్ఖుడు గడియారంలో ముళ్ళు కదలనీయకుంటే ధరాగమనమంతటితో తలక్రిందులైపోతుందా..? అన్న 
చందంగా 151 మంది ఎమ్మెల్యేలు, 30 మంది ఎంపీలను చేతిలో పెట్టుకొని వైసీపీ ప్రజలను భయపెట్టింది. కడుపు మండిన భవన నిర్మాణ కార్మికులు, ఉద్యోగులు, అఘాయిత్యానికి 
గురైన సుగాలి ప్రీతి తల్లి బయటకు వస్తే ప్రాణాలను పణంగా పెట్టి బయటకు వచ్చాను. జనసేన పార్టీని ఒక్క ఎన్నికల కోసం స్థాపించలేదు. మన బిడ్డల భవిష్యత్తు కోసం స్థాపించాను. 
ఒక తరం కోసం పనిచేయడానికి రాజకీయాల్లోకి వచ్చాను.
• ధర్మో రక్షతి రక్షితః
మా నాన్న చిన్న ప్రభుత్వ ఉద్యోగి. మాకు ఆస్తిపాస్తులు ఏమీ పెద్దగా ఇవ్వలేదు. మాకు చిన్నప్పటి నుంచి ఒకటే నేర్పించాడు. ధర్మంగా బతకాలని మాత్రమే చెప్పేవాడు. ధర్మో రక్షతి 
రక్షితః అని.. ధర్మాన్ని మనం రక్షిస్తే అది మనల్ని కాపాడుతుందని చెప్పాడు. ఇప్పటికీ అదే పాటిస్తున్నాను. ధర్మం కోసమే ఎన్ని ఎదురు దెబ్బలు తగిలినా, నోటికొచ్చినట్లు నన్ను బూతులు 
తిట్టినా భరించాను. రాజకీయాలు అంటే తెలియని నా భార్యను కూడా ఇష్టానుసారం మాటలు అన్నారు. ఇవన్నీ చూసి ఆమె చాలా బాధపడింది. నా నుంచి నువ్వు ఇన్ని మాటలు 
పడ్డావు నన్ను క్షమించమని మాత్రమే ఆమెను అడిగాను. నేను ఇంతలా ప్రజలకు ఎందుకు నిలబడ్డానో తెలియాలంటే ఈ నెల 13వ తేదీ పిఠాపురం వచ్చి చూడు అని చెప్పాను. సాయి 
ధరమ్ తేజ్ నాకు మద్దతుగా ప్రచారం చేయడానికి వస్తే ఆయనపై దాడి చేయడానికి ప్రయత్నించారు. బీర్ బాటిల్ విసిరి తల పగలగొట్టాలని చూశారు. ఆ బాటిల్ దురదృష్టవశాత్తు 
తెలుగుదేశం కార్యకర్తకు తగిలి తలకు గాయమైంది. ఆయన త్వరగా కోలుకోవాలని ప్రార్థిస్తున్నాను.
• బీజం పిఠాపురంలోనే పడాలి
2024 సార్వత్రిక ఎన్నికలు మన భవిష్యత్తుకు చాలా కీలకం. రాష్ట్ర దశ, దిశను నిర్దేశించే ఎన్నికలు. దేశంలోనే బలమైన రాష్ట్రంగా ఆంధ్రప్రదేశ్ ఎదగాలంటే దానికి బీజం పిఠాపురం 
గెలుపుతోనే మొదలవ్వాలి. జనసేన అంటే డబ్బుకు అమ్ముడుపోయే పార్టీ కాదు. సారా ప్యాకెట్, బిర్యానీ పొట్లానికి వచ్చే కార్యకర్తలు ఈ పార్టీలో ఉండరు. దశాబ్ద కాలంగా చట్టసభల్లో 
స్థానం లేకపోయినా బలంగా నిలబడి ఉన్నాం అంటే దానికి ముఖ్య కారణం మన భావజాలం, సిద్ధాంతాలకు ఆకర్షితులై గుండెల్లో పెట్టుకున్న జనసైనికులు, వీరమహిళలే. ప్రపంచంలో 
ఏ మూలకు వెళ్లిన మన పార్టీ మద్దతుదారులు కనిపిస్తారు. బీజేపీ జాతీయ అధ్యక్షుడు జేపీ నడ్డా గారు సైతం మన కండువా కప్పుకున్నారు అంటే మన నిజాయతీ ఏంటో అర్థం 
చేసుకోవచ్చు.
• కడుపు మండినోడు రోడ్ల మీదకు వస్తే సంగ్రామమే
సూర్యుడి నుంచి సూర్యుడికి 24 గంటల దూరం... మనిషి నుంచి 
మనిషికి రెండు గుండెల దూరం.. గ్రామం నుంచి సంగ్రామానికి 
ఎన్ని తుపాకుల దూరం అని శ్రీ గుంటూరు శేషేంద్ర శర్మ గారు 
అంటారు. ఈ రోజు పచ్చగా, కళకళలాడాల్సిన పల్లెలు వైసీపీ 
పాలన అరాచకాలతో వెలవెలబోతున్నాయి. రైతులకు సాగునీరు 
లేదు. ప్రజలకు తాగు నీరు దొరకడం లేదు. యువతకు ఉపాధి 
అవకాశాలు లేకుండా చేశారు. మహిళలకు రక్షణ లేకుండా 
పోయింది. ఉద్యోగులకు సకాలంలో జీతాలు రావడం లేదు. 
టీఏ, డీఏలు ఇవ్వడం లేదు. ఇలా వైసీపీ పాలనపై కడుపు 
మండినోడు రోడ్లు మీదకు వస్తే... గ్రామం నుంచి సంగ్రామానికి 
ఎక్కువ సమయం పట్టదు. నేను ఎప్పుడు గొంతెత్తినా ఒక కులం 
కోసమో... ప్రాంతం కోసమో గొంతెత్తలేదు. కష్టాల్లో ఉన్న 
ప్రతి మనిషి కోసం గొంతెత్తాను. కులాల వెనకబాటుతనాన్ని 
గుర్తించే వాడినే తప్ప... కులాలతో రాజకీయం చేసేవాడిని 
కాదు. అరాచకం, రౌడీయిజం రాజ్యమేలుతుంటే 5 కోట్ల మంది 
ప్రజలు నెగ్గాలని మాకు మేము తగ్గాము.
• రాష్ట్ర అభివృద్ధికి కొత్త బాటలు వేస్తాం
పిఠాపురం అన్నదమ్ములు, ఆడపడుచులు, పెద్దలకు ఒకటే 
చెబుతున్నాను... కులాలు, మతాలకు అతీతంగా మిమ్మల్ని 
గుండెల్లో పెట్టుకొని చూసుకుంటాను. రాష్ట్ర అభివృద్ధి కోసం, 
దేశ సమగ్రత కోసం ప్రాణాలు పణంగా పెట్టాలంటే ముందుంటాను. రాష్ట్ర ప్రజలను గెలిపించడం కోసం నేను తగ్గాను. కూటమి అధికారంలోకి రాగానే విద్యా, వైద్యం, సాగు నీరు, 
తాగు నీరు, ఉపాధి, లా అండ్ ఆర్డర్ పై ప్రత్యేక దృష్టి పెడతాం. ప్రతి మండల కేంద్రంలో మల్టీ స్పెషాలిటీ ఆస్పత్రి ఏర్పాటు చేస్తాం. దేశం మన వైపు చూసేలా ఉప్పాడ నుంచి కాకినాడ 
బీచ్ ను అద్భుతంగా అభివృద్ధి చేస్తాం. అధికారంలోకి వచ్చిన ఏడాదిలోపు మెగా డీఎస్సీ నిర్వహిస్తాం. ప్రకటించిన సమయానికే జాబ్ క్యాలెండర్ రిలీజ్ చేస్తాం. ఐదేళ్లలో 20 లక్షల 
ఉద్యోగాలు ఇప్పిస్తాం. మీరు రాష్ట్రాన్ని దోచుకోవడానికి దారులు వెతికారు. మేము ఆంధ్రప్రదేశ్ అభివృద్ధిబాటకు కొత్త మార్గాలు వెతుకుతాం. యువతకు 5 వేలు వచ్చే ఉద్యోగం 
కాకుండా వాళ్లు పదిమందికి ఉద్యోగాలు ఇచ్చే స్థాయికి తీసుకెళ్తాం. రాష్ట్రంలో పెండింగ్ లో ఉన్న సాగు నీటి ప్రాజెక్టులు, పోలవరం కూడా సకాలంలో పూర్తి చేస్తాం. పిఠాపురాన్ని 
మోడల్ నియోజకవర్గంగా తీర్చిదిద్దుతాం. అభివృద్ధి అంటే పిఠాపురం... పిఠాపురం అంటే అభివృద్ధి అనే స్థాయిలో పిఠాపురం రూపురేఖలు మారుస్తాం అని అన్నారు. పిఠాపురం నుంచి 
నేను, కాకినాడ పార్లమెంట్ స్థానం నుంచి శ్రీ తంగెళ్ళ ఉదయ్ శ్రీనివాస్ పోటీ చేస్తున్నాం. మమ్మల్ని అఖండ మెజార్టీతో గెలిపించాలి” అని కోరారు. ఈ సభలో పిఠాపురం తెలుగుదేశం 
పార్టీ ఇంఛార్జి శ్రీ ఎస్.వి.ఎస్.ఎన్. వర్మ, పిఠాపురం బీజేపీ ఇంఛార్జి శ్రీ కృష్ణంరాజు తదితరులు పాల్గొన్నారు.

http://sritvtelugu.com/shataghninews/
https://www.facebook.com/sataghninews
https://www.youtube.com/c/ShataghniNEWS
https://twitter.com/sataghninews

శతఘ్ని న్యూస్ వాట్సప్ నంబర్: +91 9440176789

వైసీపీ అవినీతి సొమ్ముతో ప్రజల ఓట్లు కొనాలని చూస్తోంది
• వైసీపీ ప్రలోభాలకు లొంగిపోవద్దు
• గాజు గ్లాసు గుర్తుపై ఓటు వేసి ఆశీర్వదించండి
• నేను జగన్ లా మాటలు చెప్పను.. పిఠాపురం ప్రజలకు అండగా ఉంటా
• మత్స్యకారుల సమస్యలు పరిష్కరిస్తాం... రూ. 20 వేల వేట విరామ భృతి
• పిఠాపురం నియోజకవర్గం ఎన్నికల ప్రచార ర్యాలీలో జనసేన పార్టీ అధ్యక్షులు శ్రీ పవన్ కళ్యాణ్
శతఘ్ని న్యూస్: ‘వైసీపీ అవినీతి సొమ్ముతో పిఠాపురం ప్రజల ఓట్లు కొనాలని చూస్తోంది. ముఖ్యంగా మత్స్యకార గ్రామాల్లో 
డబ్బు, మద్యం వెదజల్లి గెలవాలని చూస్తోంది. అది ప్రజల ఆరోగ్యాలు నాశనం చేసిన కల్తీ మద్యం తాలూకు డబ్బు. వైసీపీ 
ప్రలోభాలకు తలొగ్గవద్దు. గాజు గ్లాసు గుర్తు మీద ఓటు వేసి కూటమికి మద్దతు తెలపండి. పిఠాపురం అభివృద్ధికి కట్టుబడి 
ఉంటామ’ని జనసేన పార్టీ అధ్యక్షులు శ్రీ పవన్ కళ్యాణ్ గారు స్పష్టం చేశారు. వైసీపీ విముక్త ఆంధ్రప్రదేశ్ సాధిస్తానని 
చెప్పిన మాట నిలబెట్టుకున్నా. దేశ ప్రధానిని ఒప్పించి మద్దతుగా రాష్ట్రానికి తీసుకువచ్చాను అన్నారు. నేను జగన్ 
లాగా మాటలు చెప్పను. పిఠాపురం నియోజకవర్గ ప్రజలకు అండగా ఉంటా. పిఠాపురం నియోజకవర్గాన్ని దేశంలోనే 
ఆదర్శ నియోజకవర్గంగా తయారు చేస్తానని అన్నారు. పిఠాపురం ప్రజానీకం గాజు గ్లాసు గుర్తు మీద ఓటు వేసి తనను 

ఆశీర్వదించాలని కోరారు. ఎన్నికల ప్రచారంలో భాగంగా శుక్రవారం పిఠాపురం నియోజకవర్గం పరిధిలోని పలు గ్రామాల్లో రోడ్ షో నిర్వహించారు. పిఠాపురం ప్రజలంతా రోడ్ల మీదకు వచ్చి మద్దతు 
తెలపగా, జన ప్రభంజనం మధ్య శ్రీ పవన్ కళ్యాణ్ గారి రోడ్ షో సాగింది. రోడ్ షోలో భాగంగా చిత్రాడ, జగ్గయ్యచెరువు, పాదగయ క్షేత్రం సర్కిల్, గొల్లప్రోలు, మల్లవరం, కోనపాపపేట, మూలపేట, 
ఉప్పాడ తదితర గ్రామాల్లో ప్రజలను ఉద్దేశించి ప్రసంగించారు. గ్రామగ్రామాన గాజు గ్లాసు గుర్తుకు ఓటు వేసి తనతో పాటు కాకినాడ పార్లమెంటు ఎంపీ అభ్యర్ధిని గెలిపించాలని కోరారు. ఈ సందర్భంగా 
శ్రీ పవన్ కళ్యాణ్ గారు మాట్లాడుతూ...
• తాగు, సాగునీటి సమస్యలు పరిష్కరిస్తాం
పిఠాపురం నియోజకవర్గం పరిధిలోని చాలా గ్రామాల్లో తాగునీరు, సాగునీటి సమస్యలు ఉన్నాయి. డ్రెయిన్లలో పూడికలు తీసే దిక్కు లేక మురుగునీటి పారుదల ఇబ్బందికరంగా తయారయ్యింది. చెత్త 
పన్ను వసూలు చేస్తున్న ఈ చెత్త ప్రభుత్వం రోడ్ల వెంట ఎక్కడ పడితే అక్కడ చెత్త వేస్తూ ప్రజల ఆరోగ్యంతో ఆడుకుంటోంది. ఎస్ఈజెడ్ పరిధిలో ఉపాధి అవకాశాలు లేవు. మత్స్యకారులకు భరోసా లేదు. 
కెమికల్ ఫ్యాక్టరీలు వదిలే రసాయన వ్యర్ధాలు మూలంగా మత్స్య సంపద దెబ్బ తింటోంది. రిలయన్స్, ఒ.ఎన్.జి.సిల డ్రిల్లింగ్ కి మత్స్య సంపద చెదిరిపోతోంది. ఆయా కంపెనీల నుంచి న్యాయంగా 
మత్స్యకారులకు అందాల్సిన పరిహారం అందడం లేదు. తీర ప్రాంతం కోతకు గురై గ్రామాలు కోతకు గురవుతుంటే పట్టించుకునే నాధుడు లేడు. గాజు గ్లాసు గుర్తు మీద ఓటు వేసి నన్ను గెలిపించండి. 
కూటమి నాయకత్వంతో కలసి మత్స్యకారుల సమస్యలు పరిష్కరిస్తాం. మత్స్యకారులకు అండగా ఉంటాం. సబ్సిడీ డీజిల్ తీర ప్రాంతాలకు అందుబాటులో ఉంచుతాం. వేట విరామ భృతి రూ. 20 
వేలు అందచేస్తాం. సబ్సిడీపై వేట సామాగ్రి అందచేస్తాం. తీర ప్రాంతం కోతకు గురి కాకుండా జీయో ట్యూబ్ వ్యవస్థను తీసుకువస్తాం. కెమికల్ ఫ్యాక్టరీలు సముద్ర జలాలను విషతుల్యం చేయకుండా 
కాలుష్యకారకాలను శుద్ధి చేసిన తర్వాత సముద్రంలోకి వదిలేలా చర్యలు తీసుకుంటాం. ఇంటింటికీ ఉద్యోగాలు ఇస్తామని ఎస్ఈజెడ్కి భూములు తీసుకుని మాట తప్పారు. అక్కడ ఉపాధి అవకాశాలు 
సృష్టించే బాధ్యత కూటమి ప్రభుత్వం తీసుకుంటుంది. సెజ్ బాధితుల సమస్యల పరిష్కారానికి కృషి చేస్తాము. నేను రాష్ట్రం మొత్తం కూటమి అభ్యర్ధుల విజయం కోసం ఎన్నికల ప్రచారం కోసం 
తిరుగుతుంటే పిఠాపురం నియోజకవర్గ ప్రజలు నాకు అండగా నిలిచారు. అందిరికీ పేరు పేరునా ధన్యవాదాలు తెలియచేస్తూ.. ఈ నెల 13వ తేదీన జరిగే ఎన్నికల్లో గాజు గ్లాసు గుర్తు మీద ఓటు వేసి 
నన్ను గెలిపించాల”ని అన్నారు.
• రెపరెపలాడిన జనసేన జెండాలు
పీఠికాపురి పులకించింది. గొల్లప్రోలు గర్జించింది. ఉప్పాడను జనసముద్రం ముంచెత్తింది. గురువారం జనసేన పార్టీ అధ్యక్షులు శ్రీ పవన్ కళ్యాణ్ గారి రోడ్ షోతో యావత్ పిఠాపురం నియోజకవర్గం 
జనంతో కిటకిటలాడింది. జనసేన జెండాలు, గాజు గ్లాసు గుర్తులతో కూడిన ప్లకార్డులతో నిండిపోయింది. శ్రీ పవన్ కళ్యాణ్ గారికి మద్దతుగా స్వచ్చందంగా రోడ్ల మీదకు వచ్చిన ప్రజలు ముందుగానే 
జనసేన ఘన విజయం ఖాయమని చెప్పకనే చెప్పారు. గురువారం మధ్యాహ్నం చిత్రాడ శ్రీ మహాలక్ష్మి అమ్మవారి ఆలయం వద్ద నుంచి ప్రజల జయ జయధ్వానాల మధ్య శ్రీ పవన్ కళ్యాణ్ గారి రోడ్ షో 
ప్రారంభం అయ్యింది. మహిళలు పెద్ద ఎత్తున రోడ్డు మీదకు వచ్చి హారతులు పట్టగా, యువత పూల వర్షం కురిపించారు. గాజు గ్లాసు గుర్తులు చేతబూని జనసేనానికి అఖండ విజయం కట్టబెడతామని 
నినదించారు. ప్రజల ప్రేమకు ముగ్దులైన శ్రీ పవన్ కళ్యాణ్ గారు పిఠాపురం ప్రజలకు అండగా ఉంటానని, ఓటు వేసి ఆశీర్వదించాలని కోరారు. సుమారు 40 కిలోమీటర్ల మేర ఏడు గంటలపాటు 
నిర్విరామంగా ఈ రోడ్ షో సాగింది. శ్రీ పవన్ కళ్యాణ్ గారితోనే పిఠాపురం అభివృద్ధి సాధ్యం. ఆయన్ని గెలిపిస్తామంటూ ప్లకార్డులు ప్రదర్శించారు. గ్రామ గ్రామాన ఉన్న సమస్యలు తెలుసుకుంటూ, 
అక్కడ సమస్యలపై స్పందిస్తూ అండగా ఉంటానని హామీ ఇచ్చారు.దారి పొడుగునా నియోజకవర్గ ప్రజలు మా చిన్నారుల భవిష్యత్తు మీ చేతిలో పెడుతున్నామంటూ తల్లులు పసిపిల్లలను శ్రీ పవన్ కళ్యాణ్ 
గారికి చేతిలో పెట్టేందుకు పోటీ పడ్డారు. తనకు సమీపంగా వచ్చిన ప్రతి చిన్నారినీ ఆప్యాయంగా చేతుల్లోకి తీసుకుని ముద్దాడారు. భావి తరాల భవిష్యత్తుకు భరోసా ఇస్తానని చెప్పకనే చెప్పారు. శ్రీ పవన్ 
కళ్యాణ్ గారి రోడ్ షో తమ గ్రామానికి వస్తుందని తెలుసుకున్న ప్రజలు గ్రామ గ్రామాన డప్పు చప్పుళ్లు, బాణసంచా పేలుళ్లతో ఘన స్వాగతం పలికారు. రహదారులతోపాటు మేడలు, మిద్దెలు జనంతో 
నిండిపోయాయి. శ్రీ పవన్ కళ్యాణ్ గారు ప్రతి ఒక్కరికీ అభివాదం చేస్తూ, అవకాశం ఉన్న చోట కరచాలనాలు చేస్తూ, ప్రజలతో సెల్ఫీలు దిగుతూ ఉత్సాహ పరిచారు. రోడ్ షో లో పిఠాపురం నియోజకవర్గ 
టీడీపీ ఇంఛార్జ్ శ్రీ వర్మ గారు, బీజేపీ ఇంఛార్జ్ శ్రీ కృష్ణంరాజు గారు, జనసేన పార్టీ స్టార్ క్యాంపెయినర్లు శ్రీ సాగర్, శ్రీ జానీ మాస్టర్, పెద్ద సంఖ్యలో మూడు పార్టీల శ్రేణులు పాల్గొన్నాయి.

ఓటు వేసి ఆశీర్వదించండి
• మీ భవిష్యత్తుకు నాదీ భరోసా
• నియోజకవర్గ సమస్యల పరిష్కారానికి కృషి
• తాగు, సాగు నీరు, ఉపాధి అవకాశాలు కల్పిస్తాం
• చిత్రాడ రోడ్ షోలో జనసేన పార్టీ అధ్యక్షులు, పిఠాపురం అసెంబ్లీ అభ్యర్థి శ్రీ పవన్ కళ్యాణ్
• పిఠాపురంలో జనప్రభంజనం మధ్య రోడ్ షో
శతఘ్ని న్యూస్: ‘మీ ఆశీస్సుల కోసం వచ్చా.. ఓటు వేసి ఆశీర్వదించండి.. ఆంధ్రప్రదేశ్ భవిష్యత్తు 
కోసం, పిఠాపురం భవిష్యత్తు కోసం గాజు గ్లాసు గుర్తుపై ఓటు వేసి గెలిపించండి. పిఠాపురం 
నియోజకవర్గ అభివృద్ధికి బాటలు వేస్తాన’ని జనసేన పార్టీ అధ్యక్షులు శ్రీ పవన్ కళ్యాణ్ గారు స్పష్టం 
చేశారు. నా కష్టం, నా శ్రమ.. మీ భవిష్యత్తు కోసం, మీ బిడ్డల భవిష్యత్తు కోసమేనని అన్నారు. 
ఐదేళ్లకు ఒకసారి వచ్చే ఎన్నికల్లో ఓటు వేసే ముందు మీ బిడ్డల భవిష్యత్తుని ఆలోచించి ఓటు 
వేయాలని తెలిపారు. జనసేన, బీజేపీ, టీడీపీ కూటమి కులమతాలకు అతీతంగా అన్ని వర్గాలకు 
అండగా నిలబడుతుందని అన్నారు. 
శుక్రవారం మధ్యాహ్నం పిఠాపురం 
నియోజకవర్గం చిత్రాడ గ్రామం నుంచి 

భారీ రోడ్ నిర్వహించారు. ప్రతి అడుగు జన ప్రభంజనం మధ్య ఈ రోడ్ షో సాగుతోంది. యావత్ పిఠాపురం నియోజకవర్గ 
ప్రజానీకం శ్రీ పవన్ కళ్యాణ్ గారికి మద్దతుగా రోడ్ల మీదకు రాగా, దారిపొడుగునా మహిళలు హారతులు, పూల వర్షంలో తడిసి 
ముద్దవుతూ ముందుకు సాగారు. గాజు గ్లాసు గుర్తు మీద ఓటు వేసి తనను గెలిపించాలని కోరుతూ రోడ్ షో కొనసాగించారు. ఈ 
సందర్భంగా చిత్రాడలో ఆశేష జనవాహినిని ఉద్దేశించి శ్రీ పవన్ కళ్యాణ్ గారు మాట్లాడుతూ..
• పిఠాపురం నియోజకవర్గ అభివృద్ధే అజెండా
కూటమి అభ్యర్ధుల గెలుపు కోసం నేను రాష్ట్రవ్యాప్తంగా ప్రచారం చేస్తుంటే యావత్ పిఠాపురం నియోజకవర్గ ప్రజానీకం నాకు 
అండగా నిలబడినందుకు ధన్యవాదాలు. పిఠాపురం నియోజకవర్గ సమస్యల పరిష్కారానికి నేను నిలబడతాను. ఈ ప్రాంత 
అభివృద్ధే అజెండా, ఆదర్శ నియోజక వర్గంగా తీర్చిదిద్దేలా పని చేస్తా. ప్రజల ప్రాణాలు తీస్తున్న ల్యాండ్ గ్రాబింగ్ చట్టాల రద్దుకు 
కృషి చేస్తాం. 2047 నాటికి అందరికీ ఉపాధి అవకాశాలు కల్పిచడం, తాగు, సాగునీటి సౌకర్యం కల్పించడం, లా అండ్ ఆర్డర్ 
పటిష్టపరిచే విధంగా కూటమి కృషి చేస్తుంది. ముఖ్యంగా పిఠాపురం నియోజకవర్గ పరిధిలో తాగునీరు, సాగునీటి సౌకర్యాల 
కల్పన కోసం, ఎస్ఈజెడ్ ప్రాంతంలో పరిశ్రమలు తీసుకువచ్చి ఉపాధి అవకాశాలు కల్పించేందుకు కూటమి నాయకులంతా 
సమష్టిగా పని చేస్తాం. నేను ఒక్క ఎన్నికల కోసం రాజకీయాల్లోకి రాలేదు. ఒక తరం భవిష్యత్తు కోసం వచ్చాను. మీ అందరి 
ఆశీర్వచనాలు నాకు కావాలి” అన్నారు. ఈ రోడ్ షోలో మాజీ శాసనసభ్యులు, టీడీపీ పిఠాపురం నియోజక వర్గం ఇంఛార్జి శ్రీ 
ఎస్.వి.ఎస్.ఎన్. వర్మ, కాకినాడ పార్లమెంటు అభ్యర్ధి శ్రీ తంగెళ్ల ఉదయ్ శ్రీనివాస్, బీజేపీ ఇంఛార్జ్ శ్రీ కృష్ణంరాజు, పార్టీ స్టార్ 
క్యాంపెయినర్లు పాల్గొన్నారు.

http://sritvtelugu.com/shataghninews/
https://www.facebook.com/sataghninews

ఉజ్వల భవితకు బాబును మళ్ళీ రప్పిద్దాం
శతఘ్ని న్యూస్:  రాజంపేట, 
ప్రజల ఉజ్వల భవిత కోసం 
టిడిపి అధినేత నారా 
చంద్రబాబు నాయుడును 
మళ్లీ రప్పిద్దామని జనసేన 
రాష్ట్ర చేనేత వికాస కార్యదర్శి 
రాటాల రామయ్య, 
ఉప్పరపల్లె ఉప సర్పంచ్ 
పుత్తా మల్లికార్జున,మాజీ 
సర్పంచ్ మామిళ్ల పిచ్చయ్యలు 

అన్నారు. ఎన్నికల ప్రచారంలో భాగంగా శుక్రవారం మండలంలోని ఉప్పరపల్లె, సాయి 
నగర్, ఎస్సీ కాలనీలో ఎన్డీఏ కూటమి అభ్యర్థులను గెలిపించాలంటూ, ఇంటింటికి 
తిరుగుతూ, సూపర్ సిక్స్ మేనిఫెస్టో పథకాలను వివరిస్తూ, నమూనా ఈవీఎంలపై 
ఓటర్లకు అవగాహన కల్పించారు. ఈ సందర్భంగా వారు మాట్లాడుతూ ఎన్డీఏ 
కూటమి ప్రభుత్వం అధికారంలోకి వస్తే నిరుద్యోగ యువతకు 20 లక్షల ఉద్యోగాలు 
నెలకు రూ.3 వేలు నిరుద్యోగ భృతి పాఠశాలకు వెళ్లే ప్రతి పిల్లవాడికి ఏడాదికి రూ.15 
వేలు రైతులకు ఏడాదికి రూ.20 వేల ఆర్థిక సాయం మహిళలకు నెలకు రూ.1500 
రూపాయలు కుటుంబానికి ఏడాదికి ఉచితంగా మూడు గ్యాస్ సిలిండర్లు ఆర్టీసీ బస్సుల్లో 
ఉచిత ప్రయాణం కల్పించడం జరుగుతుందన్నారు. ఈ పథకాలు అందాలంటే కూటమి 
అభ్యర్థులను గెలిపించుకోవాల్సిన అవసరం ఎంతైనా ఉందన్నారు. రానున్న ఎన్నికల్లో 
ఎమ్మెల్యే అభ్యర్థి సుగవాసి బాలసుబ్రమణ్యం, ఎంపీ అభ్యర్థి నల్లారి కిరణ్ కుమార్ రెడ్డిలకు 
ఓటు వేసి భారీ మెజారిటీతో గెలిపించాలని వారు కోరారు.ఈ కార్యక్రమంలో పెద్ద కోట్ల 
వెంకటసుబ్బయ్య, మాడా చిన్న వీరయ్య, పుత్తా వీరయ్య, చెన్నా సుబ్బరాయుడు, బోడోగల 
దేవా, నూకల వెంకటసుబ్బయ్య, జనసేన వీరమహిళలు తదితరులు పాల్గొన్నారు.

నవోదయ కాలనీలో ఎన్నికల ప్రచారం
శతఘ్ని న్యూస్: అనంతపురం 
అర్బన్ నియోజకవర్గంలో 
నవోదయ కాలనీలో జనసేన-
టిడిపి-బిజెపి కూటమి 
ఉమ్మడి అనంతపురం 
అర్బన్ నియోజకవర్గపు 
ఎమ్మెల్యే అభ్యర్థిగా దగ్గుపాటి 
వెంకటేశ్వర ప్రసాద్  మరియు 

అనంతపురం పార్లమెంట్ ఎంపీ అభ్యర్థిగా అంబికా లక్ష్మీనారాయణలను అత్యధిక 
మెజార్టీతో గెలిపించాలని నగర ప్రజలకు విజ్ఞప్తి చేయడం జరిగింది. ఎన్డీఏ కూటమి 
ఎమ్మెల్యే అభ్యర్థితో కలసి అనంతపురం జిల్లా జనసేన ఉపాధ్యక్షులు లాయర్ కుంటిమద్ది 
జయరాం రెడ్డి  మరియు టిడిపి, జనసేన, బిజెపి నాయకులు కార్యకర్తలు  అత్యధిక 
సంఖ్యలో పాల్గొని ప్రచార కార్యక్రమం నిర్వహించడం జరిగింది.

పెద్దకొత్తపల్లి పంచాయతీలో కూటమి ఎన్నికల ప్రచారం
శతఘ్ని న్యూస్: ఎచ్చెర్ల నియోజకవర్గం ఎన్డీఏ కూటమి ఉమ్మడి ఎమ్మెల్యే అభ్యర్థి 
నడుకుదిటి ఈశ్వరరావు ఎచ్చెర్ల నియోజకవర్గం, లావేరు మండలంలో పెద్దకొత్తపల్లి 
పంచాయతీలో పెద్దకొత్తపల్లి టీడీపీ సర్పంచ్ ఆరేళ్ల కృష్ణ, జనసేన నాయకులు 
కాకర్ల బాబాజీ ఘనంగా స్వాగతం పలికడం జరిగింది. ఈ సందర్భంగా నడుకుదిటి 
ఈశ్వరరావు మాట్లాడుతూ ఎన్డీఏ ప్రభుత్వం వస్తేనే రాష్ట్ర అభివృద్ధి జరుతుంది. నారా 
చంద్రబాబు నాయుడుని ముఖ్యమంత్రి చేసుకోవాలి అలానే మూడవసారి ప్రధానమంత్రిగా 
నరేంద్రమోడీని చేసుకుంటేనే మన దేశ అభివృద్ధి జరుగుతుంది అని తెలియచేశారు. 
కావున మీ యొక్క అమూల్యమైన ఓటును ఈవిఎం మెషిన్ లో ఎచ్చెర్ల అసెంబ్లీ అభ్యర్థి 
1 వ నంబర్ - నడుకుదిటి ఈశ్వరరావు పోటీ చేస్తున్న కమలం గుర్తుపై వేసి ఎమ్మెల్యే 
మరియు పార్లమెంటు అభ్యర్థి కలిశెట్టి అప్పలనాయుడు పోటీచేస్తున్న సైకిల్ గుర్తు 1వ 
నెంబరు వేసి ఎంపిని  గెలిపించాలని ప్రజలకు తెలియజేశారు. ఈ కార్యక్రమంలో ఎన్డీఏ 
కూటమి నాయకులు బగ్గు శ్రీను, చందర్రావు, శ్రీనివాసరావు, ముసలయ్య, సత్యం, 
కురుమ్ నాయుడు, అప్పలసూరి, చందర్రావు ప్రజలు పెద్ద ఎత్తున పాల్గొన్నారు.

కూటమి అభ్యర్ధులను గెలిపించాలి
శతఘ్ని న్యూస్: మదనపల్లె 
నియోజకవర్గంలో తట్టివారిపల్లె 
ఎరగన్నాల మిట్ట నాలిగు 
రోడ్ల కూడలిలో ప్రచారం 
నిర్వహించారు. టీడీపీ-జనసేన-
బీజేపీ ఉమ్మడి పార్లమెంట్ అభ్యర్ధి 
కిరణ్ కుమార్ రెడ్డి బీజేపీ కమలం 
పువ్వు గుర్తుకు మరియు టీడీపీ 

అసెంబ్లీ అభ్యర్ధి షాజహాన్ బాషా సైకిల్ గుర్తుకు ఓటు వేసి గెలిపించాలని జనసేన 
మదనపల్లె ఇంచార్జి రామదాసు చౌదరి మరియు షాజహాన్ సతీమణి టీడీపీ సీనియర్ 
నాయకులు ఉత్తంరెడ్డి ముంబై దుర్గా అరుణ్ జనసేన మహేష్ కిషోర్ కిరీటి బాలు, బాషా, 
లవన్న, రాజారెడ్డి, షేరవన జనసేన చిత్తూరు జిల్లా ఉమ్మడి ప్రధాన కార్యదర్శి శివరాం 
తదితరులు పాల్గొన్నారు.

కూటమి ప్రభుత్వంతో అభివృద్ధి సంక్షేమం
శతఘ్ని న్యూస్: నెల్లూరు, జనసేన-టీడీపీ-
బీజేపీ కూటమి ప్రభుత్వంతో రాష్ట్రంలో 
అభివృద్ధి, సంక్షేమం సాధ్యమవుతుందని 
జనసేన పార్టీ ఉమ్మడి నెల్లూరు జిల్లా 
ఉపాధ్యక్షులు తీగల చంద్రశేఖర్ రావు 
అన్నారు. చిట్టమూరు మండలం 
రంగణాధపురం పంచాయతీ పిట్టువానిపల్లి 
గ్రామంలో శుక్రవారం సాయంత్రం, అలాగే 
రాత్రి రామాపురం ఎస్టీ, బీసీకాలనీల్లో ఎన్డీఏ 
అభ్యర్థుల విజయాన్ని కోరుతూ ప్రచారం 

నిర్వహించారు. ఈ సందర్భంగా ఆయన మాట్లాడుతూ వైసిపి ని ఇంటికి పంపేందుకు 
ప్రజలు సిద్ధంగా ఉన్నారని కేంద్రం, రాష్ట్రంలో ఎన్డీఏ  ప్రభుత్వం రావడం ఖాయమన్నారు. 
రైతులు, మహిళలు, యువత అభివృద్ధి కోసం కూటమి ప్రభుత్వం కృషి చేస్తుందన్నారు. 
మే 13న జరిగే ఎన్నికల్లో తిరుపతి ఎంపీగా జనసేన-టీడీపీ బలపరచిన బీజేపీ అభ్యర్థి 
వెలగపల్లి వరప్రసాద్ రావుకి కమలం గుర్తుపై, గూడూరు ఎంఎల్ఏ గా జనసేన-
బీజేపీ బలపరచిన టీడీపీ అభ్యర్థి పాశం సునీల్ కుమార్ కు సైకిల్ గుర్తుపై ఓటు వేసి 
గెలిపించాలని కోరారు. ఈ కార్యక్రమంలో జనసేన నాయకులు గోని క్రాంతి కుమార్, 
అక్బర్, అల్లిపూడి గోపాల్, పిట్టి రామ్మూర్తి, పుడేటి రాజ, వేణు, వంశీ, ఇమ్రాన్, సాయి, 
టీడీపీ నాయకులు పిట్టి రవి, పరంధామయ్య తదితరులు పాల్గొన్నారు.

పుల్లంపేటలో ఎన్డీఏ కూటమి ప్రచారం
శతఘ్ని న్యూస్: ఉమ్మడి కడప జిల్లా రైల్వే కోడూరు నియోజకవర్గం పుల్లంపేటలో 
జనసేన-బిజెపి-టిడిపి కూటమి ప్రచారంలో  జనసేన పార్టీ రాజంపేట పార్లమెంటు 
సమన్వయకర్త యల్లటూరు శ్రీనివాస రాజు మరియు రైల్వే కోడూరు టిడిపి ఇంచార్జ్ 
ముక్కా రూపానంద రెడ్డి, ముక్కా శిరీష, మాజీ గ్రంథాలయ సంస్థ చైర్మన్, మాజీ 
జెడ్పీటీసి పుల్లంపేట, మాజీ కడప జిల్లా జెడ్పీ చైర్మన్ నూకల రమేష్ బాబు, జనసేన 
మండల నాయకులు వర్దనగారి ప్రసాద్ పాల్గొని ఇంటింటికి ప్రచారం చేసి ర్యాలీలో 
పాల్గొన్నారు. రాబోయే ఎన్నికల్లో కమలం గుర్తుకు ఓటు వేసి రాజంపేట పార్లమెంటు 
అభ్యర్థి నల్లారి కిరణ్ కుమార్ రెడ్డి మరియు గాజు గ్లాసు గుర్తుకు ఓటు వేసి రైల్వే కోడూరు 
అసెంబ్లీ అభ్యర్థి అరవ శ్రీధర్ లను అత్యధిక మెజారిటీతో గెలిపించి ఇప్పుడు ఉన్న ఈ 
ప్రభుత్వాన్ని సాగనంపాలని నాయకులు పిలుపునిచ్చారు. ఈ కార్యక్రమంలో సర్పంచ్ 
సుభాషిణి, సర్పంచ్ జయరామకృష్ణారెడ్డి, రొంపిచర్ల మురళి, చెన్నకేశవ రెడ్డి, పి.శంకర్ 
రెడ్డి, ఎ.గురుమూర్తి, సాంబయ్య, చలపతి రెడ్డిపల్లి, కుప్పాల మల్లికార్జున, అవసాని 
మహేష్, సిద్దవటం సుబ్బరాయుడు, రామ కృష్ణ, మాజీ మండల అధ్యక్షులు నరసమ్న, 
మాజీ సర్పంచ్ నూకల వెంకటేశ్, సుబ్బరాయుడు, విజయాచౌదరి, సంజయ్ గాంధీ 
నాయుడు, లింగిట్ల వెంకటరమణ, పి.కృష్ణ, పుల్లయ్య నాయుడు, వెంకటసుబ్బయ్య 
యాదవ్, టిడిపి మండల అధ్యక్షుడుఆరె సుధాకర్, టిడిపి ఉప మండల అధ్యక్షుడు  కాకర్ల 
చంద్రశేఖర్ నాయుడు, బిజెపి నాయకులు కంబాల శ్రీనివాసులు, గండికోట రామకృష్ణ, 
వెంకటసుబ్బయ్య యాదవ్, గంగిరెడ్డి, రామ నారాయణ, నజూర్ బాషా, పసుపులేటి 
సుబ్బయ్య, చెంగల రాయుడు జనసేన నాయకులు రామా శ్రీనివాస్ తదితరులు 
పాల్గొన్నారు.

http://sritvtelugu.com/shataghninews/
https://www.facebook.com/sataghninews
https://twitter.com/sataghninews
https://www.youtube.com/c/ShataghniNEWS

శతఘ్ని న్యూస్ వాట్సప్ నంబర్: +91 9440176789

గాండ్ల  తెనుకుల కుల ఆత్మీయ సమావేశంలో పాల్గొ న్న జనసేన నాయకులు 

శతఘ్ని న్యూస్:  పిఠాపురం నియోజవర్గం గాండ్ల తెనుకుల కుల ఆత్మీయ సమావేశం ఆంద్రప్రదేశ్ రాష్ట్ర గాండ్ల తెనుకుల అధ్యక్షులు పెబ్బిలి రవికుమార్(విశాఖపట్నం) అధ్యక్షతన 
గొల్లప్రోలు మండలం చేబ్రోలు గ్రామంలో మను కళ్యాణమండపంలో జరిగింది. గాండ్ల తెనుకుల కుల ఆత్మీయ సమావేశానికి ఉప్పాడ కొత్తపల్లి, గొల్లప్రోలు, పిఠాపురం మండలాలు, 
పిఠాపురం నగర, గొల్లప్రోలు నగర పంచాయతీకి చెందిన గాండ్ల తెనుకుల కులస్తులు భారీస్థాయిలో హాజరయ్యారు. ఈ సమావేశానికి గాండ్ల తెనుకుల కుల సంఘం వారి ఆహ్వానం మేరకు 
జనసేన పార్టీ ఉపాధ్యక్షులు మహేంద్రరెడ్డి, కాకినాడ జిల్లా జనసేన పార్టీ అధ్యక్షులు తుమ్మల రామస్వామి(బాబు), జిల్లా కార్యదర్శి జ్యోతుల శ్రీనివాసు ముఖ్య అతిథులుగా హాజరయ్యారు. 
ఈ కార్యక్రమంలో గాండ్ల తెనుకుల కుల సంఘ పెద్దలు మాట్లాడుతూ 13వ తేదీన జరగబోయే అసెంబ్లీ, పార్లమెంటు ఎన్నికల్లో గాండ్ల తెనుకుల కులస్తులందరం కూడా పిఠాపురం 
శాసనసభ నియోజకవర్గ నుంచి పోటీ చేయుచున్న కొణిదెల పవన్ కళ్యాణ్, కాకినాడ పార్లమెంటరీ నియోజకవర్గం నుంచి పోటీ చేయుచున్న తంగెళ్ళ ఉదయ శ్రీనివాస్ రెండు ఓట్లను 
కూడా గాజుగ్లాసు గుర్తుపై వేసి వారిని అఖండమైన మోజర్టీతో గెలిపించి వారికి తగు మద్దతు పలకడం జరుగుతుందని, భవిష్యత్తులో గాండ్ల తెనుకుల కులస్తులకు ప్రత్యేక రాయితీలు 
కల్పించాలని, ఈ సందర్భంగా గాండ్ల తెనుకుల కుల పెద్దలు  ఆంద్రప్రదేశ్ రాష్ట్ర ఉపాధ్యక్షులు మహేంద్రరెడ్డిని కోరియున్నారు. చిన్నతరహ నూనెమిల్లులకు కరెంటు ఉచితంగా ఇవ్వాలని, 
నువ్వుల రేట్లును క్రమబద్ధీకరించాలని, గానుగ నూనె రేట్లును పెంచాలని, పతి గాండ్ల తెనుకుల కులస్తులకి ఇన్సూరెన్స్ పథకాలు, పెన్షన్ విధానం, ప్రభుత్వ పథకాలు వర్తింపజేయాలని, 
పేదవారైనా గాండ్ల తెనుకుల కులస్తులను ప్రభుత్వం ఆదుకోవాలని ఈ సందర్భంగా వారు కోరియున్నారు.అనంతరం జిల్లా పార్టీ అధ్యక్షులు తుమ్మల రామస్వామి(బాబు) మాట్లాడుతూ 
రేపు రాబోయే ఎన్డీఏ ప్రభుత్వం ఆంధ్రప్రదేశ్లో గాండ్ల తెనుకుల కులస్తుల కొసం ప్రభుత్వం అనేక సంక్షేమ కార్యక్రమాలు చేపట్టడం జరుగుతుందని పవన్ కళ్యాణ్ పూర్తిస్థాయిలో వారికి 
భరోసా ఇవ్వడం జరుగుతుందని, వారి ఆర్థికంగా ఆదుకోవడం జరుగుతుందని ఈ సందర్భంగా తుమ్మల రామస్వామి{బాబు తెలియజేశారు.జిల్లా జనసేన కార్యదర్శి జ్యోతుల శ్రీనివాసు 
మాట్లాడుతూ గాండ్ల తెనుకుల కులస్తుల జనసేన పార్టీకి అనుకూలంగా ఉన్నారని వారిని రేపు రాబోయే ప్రభుత్వం తప్పక ఆదుకుంటుందని ఈ సందర్భంగా జ్యోతుల శ్రీనివాసు హామీ 
ఇచ్చారు. ఈ కార్యక్రమంలో చిత్రాడా సత్యనారాయణ, అయినవిల్లి చల్లారావు, చిత్రాడ రామకృష్ణ, అయినవిల్లి చిన్న, పేరూరు శీను, కందా శ్రీనివాసు, జ్యోతుల వీరబాబు, నేమాల 
కన్నయ్య, జీలకర్ర బాను, ఉప్పాడ కొత్తపల్లి, పిఠాపురం నగర, పిఠాపురం గ్రామీణ మండలం, గొల్లప్రోలు నగర పంచాయతీ, గొల్లప్రోలు గ్రామీణ మండలంకు చెందిన అన్ని గ్రామాల 
నుంచి గాండ్ల తెనుకుల కులస్తులు హాజరయ్యారు.

పిఠాపురంలో భారీ రోడ్ షో
శతఘ్ని న్యూస్: పిఠాపురం, రాష్ట్ర 
వ్యాప్తంగా జనసేన పార్టీని బలోపేతం 
చేసే దిశగా, పిఠాపురం జనసేన 
పార్టీ టౌన్ ప్రెసిడెంట్ చెల్లుపోయిన 
సతీష్ ఆధ్వర్యంలో జరిగిన రోడ్డు 

షో పవన్ కళ్యాణ్ విజయ యాత్రలా 
కనిపించడమే కాదు, ప్రత్యర్ధుల 
గుండెల్లో ఓటమి భయాన్ని ఖాయం 
చేసింది. అత్యద్భుతంగా జరిగిన ఈ 

రోడ్డు షోలో ఫిల్మ్ ప్రొడ్యూసర్ రాం 
రళ్ళూరి, తెలంగాణా జనసేన పార్టీ 
ఇన్చార్జి శంకర్ గౌడ్, ఫిల్మ్ డైరెక్టర్ 
కేశవ పల్గుణ, లోకల్ నాయకులు, 
జనసైనికులు, వీర మహిళల 
ఉత్సాహంతో ఈ రోడ్డు షోలో 

పాల్గొన్నారు.

పిఠాపురం ప్రచారంలో పాల్గొన్న ప్రవాస 
సింగపూర్ జనసేన

శతఘ్ని న్యూస్: పిఠాపురం, ప్రవాస 
సింగపూర్ జనసేన పార్టీ ఎన్నారై టీం 
పిఠాపురంలో జనసేన పార్టీ అధినేత 
కొణిదెల పవణ్ కళ్యాణ్ ని గెలిపించి 
అసెంబ్లీకి పంపమని పిఠాపురం ప్రజలకు 
ఇంటి ఇంటికి వెళ్లి జనసేన పార్టీ గెలుపు 
మన ఆంధ్రప్రదేశ్ రాష్ట్ర భవిష్యత్ గెలుపు 
అనే సిద్ధాంతంతో ప్రజలకు వివరించి 

చైతన్య పరచడం జరిగింది. ప్రతి ఇంటికి వెళ్తూ ముందుకు వెళ్లడం జరిగింది.

ప్రధాని నరేంద్ర మోడీకి వీడ్కోలు పలికిన జనసేన 
నాయకులు

శతఘ్ని న్యూస్: ప్రపంచంలో అత్యంత బలమైన భారత ప్రధానమంత్రి నరేంద్ర మోడీకి 
రాజంపేట ఎన్నికల ప్రచారం నుండి తిరుగు ప్రయాణంలో తిరుపతి విమానాశ్రయం 
నందు జనసేన పార్టీ శ్రీకాళహస్తి నియోజకవర్గ ఇన్చార్జి, తిరుపతి ఎన్నికల సమన్వయ 
కర్త శ్రీమతి వినుత కోటా మైర్యు జనసేన పార్టీ పిఏసి సభ్యురాలు ఆకేపాటి సుభాషిణి 
ఘన వీడ్కోలు పలకడం జరిగింది.

చిల‌క‌లూరిపేట రైల్వే లైన్ సాధ‌న కోసం జ‌న‌సేన 
పూర్తి మ‌ద్ద‌తు: పెంటేల బాలాజి

శతఘ్ని న్యూస్: చిల‌క‌లూరిపేటకు రైల్వేలైన్ అత్య‌వ‌స‌ర‌మ‌ని, ఈ దిశ‌గా 
జ‌రిగే ప్ర‌తి ప్ర‌య‌త్నానికి జ‌న‌సేన సంపూర్ణ మ‌ద్దతు అంద‌జేస్తుంద‌ని 
జ‌న‌సేన సెంట్రల్ ఆంధ్ర కో-క‌న్వీన‌ర్‌, ఉంగుటూరు నియోజ‌క‌వ‌ర్గ 
ప‌రిశీల‌కులు పెంటేల బాలాజి అన్నారు. శుక్ర‌వారం బాలాజిని   
చిలకలూరిపేట రైల్వే లైన్ సాధన సమితి కన్వీనర్ షేక్ సుభాని క‌ల‌సి 
మ‌ద్ద‌తు ఇవ్వాల‌ని కోరారు. ఇందుకు బాలాజి రైల్వేలైన్ ఏర్పాటుకు 
సంపూర్ణ మ‌ద్ద‌తు ప్ర‌క‌టించారు.  ద‌శాబ్దాలుగా చిల‌క‌లూరిపేట ప్రాంత 
ప్ర‌జ‌ల చిర‌కాల వాంఛ ను నెర‌వేర్చ‌టానికి ముందు అడుగు వేసిన 
సుభానిని అభినందించారు. ఈ సంద‌ర్బంగా బాలాజి మాట్లాడుతూ 

ఈ ప్రాంతానికి రైల్వేలైను ఏర్పాటు చేయాలని గతం నుంచి ఎన్నో ప్రయత్నాలు కొనసాగాయని 
గుర్తు చేశారు.  కాటో సిటీగా (కాటన్ ఆండ్ టుబాకో) పేరున్న చిలకలూరిపేట ప్రాంతం 
పారిశ్రామికంగా ఎంతో ఆభివృద్ధి చెందిందని, స్థానిక పరిశ్రమల నుంచి ఇతరా రాష్ట్రాలకు 
ఎగుమతులు, దిగుమతులు నిత్యం కొనసాగుతుంటాయని, ఇక్కడ నుంచి గుంటూరు, 
ప్రకాశం జిల్లాలోని చీరాల, ఒంగోలుకు వెళ్లి ఆక్కడ నుంచి రైలు మార్గాన సరుకులను రవాణా 
చేస్తుంటారని తెలిపారు. సరకు రవాణాతో పాటు ఈ ప్రాంతంలో రైల్వేలైను ఏర్పడితే చీరాల 
నుంచి బాపట్ల, పొన్నూరు, తెనాలి, గుంటూరు, నరసరావుపేట తదితర ప్రాంతాలకు చేరేందుకు 
ఈ ప్రాంతవాసులకు వ్యయప్రయాసలు తగ్గే ఆవకాశం ఉందని అన్నారు. చిలకలూరిపేటలోని 
స్పిన్నింగ్ మిల్లులు, పొగాకు పరిశ్రమ, బాపట్ల జిల్లా పర్చూరు, మార్టూరు గ్రానైట్ పరిశ్రమల 
నుంచి ఎగుమతులు, దిగుమతులు ఆయ్యే ఆవకాశం ఉంటుందన్నారు. ఆన్ని వర్గాల ప్రజలకు 
లాభం చేకూర్చే ఈ రైల్వే లైను ఏర్పాటు విషయమై పార్టీల రహితంగా ప్రజాప్రతినిధులు, 
ప్రజలు సంఘటితం ఆవ్వాల్సిన ఆవసరం ఎంతైనా ఉంద‌న్నారు. ఎన్నో స‌మ‌స్య‌లు ప్ర‌జాబ‌లం, 
సంక‌ల్పంతో సాధించుకున్న సంద‌ర్బాలు కోకొల్ల‌ల‌ని వివ‌రించారు. చిల‌క‌లూరిపేట రైల్వే 
లైన్ కోసం సంక‌ల్పానికి జ‌న‌బ‌లం తోడైతే త్వ‌ర‌లోనే ఖ‌చ్చితంగా  చిల‌క‌లూరిపేట‌కు రైల్వేలైన్ 
సిద్దిస్తుందని వెల్ల‌డించారు. రైల్వేలైన్ కోసం అన్ని వ‌ర్గాల ప్ర‌జ‌లు ఏకం కావాల‌ని పిలుపునిచ్చారు.

https://www.facebook.com/sataghninews
https://twitter.com/sataghninews
https://www.youtube.com/c/ShataghniNEWS

శతఘ్ని న్యూస్ వాట్సప్ నంబర్: +91 9440176789

బత్తుల సమక్షంలో జనసేన పార్టీలో చేరికలు
శతఘ్ని న్యూస్:  రాజానగరం నియోజకవర్గం, రాజనగరం మండలం, తోకాడ గ్రామంలో అధికార వైస్సార్సీపీ 
పార్టీకి చెందిన సీనియర్ ముఖ్య నాయకులు గండి సత్యనారాయణ, గండి శ్రీరామ్, గండి శ్రీను చక్రవర్తి, గండి 
వీర్రాజు మరియు వారి కుటుంబసభ్యులు అధికార పార్టీ చేస్తున్న దుర్మార్గపు దుష్ట పాలనపై విసుగు చెంది జనసేన 
పార్టీ అధ్యక్షులు పవన్ కళ్యాణ్ ఆశయాలు, సిద్దాంతాలు నచ్చి రాజానగరం నియోజకవర్గంలో ఎన్.డి.ఏ కూటమి 
ఉమ్మడి ఎమ్మెల్యే అభ్యర్థి బత్తుల బలరామకృష్ణ సేవా గుణం, ప్రజా క్షేమం కోసం పాటు పడుతున్న విధానం నచ్చి 
వారి ఆధ్వర్యంలో జనసేన పార్టీలో చేరడం జరిగింది. ఈ కార్యక్రమంలో జనసేన తెలుగుదేశం బిజెపి పార్టీల 
నాయకులు, కార్యకర్తలు, జనసైనికులు పాల్గొన్నారు.

బొలిశెట్టి శ్రీనివాసరావును మర్యాదపూర్వకంగా 
కలిసిన కొట్టె మల్లికార్జున

శతఘ్ని న్యూస్: తాడేపల్లిగూడెం, ఆంధ్రప్రదేశ్ 
రాష్ట్రంలో టిడిపి బిజెపి జనసేన త్రిముఖ 
కూటమి పొత్తు ఏర్పడిన విషయం అందరికి 
తెలిసిందే. డోన్ అసెంబ్లీ బిజెపి యువ 
నాయకులు కొట్టె మల్లికార్జున మీడియాతో 
మాట్లాడుతూ తాడేపల్లి గూడెం అసెంబ్లీ అభ్యర్థి 
బోలిశెట్టి శ్రీనివాసరావును వారి స్వగృహంలో 
కలిసి, ఆశీస్సులు తీసుకోవడం జరిగింది. 

తదనంతరం ఎన్నికల ప్రచార కార్యక్రమంలో నరసాపురం పార్లమెంట్ ఎంపీ అభ్యర్థి 
భూపతి వర్మ, తాడేపల్లి గూడెం ఎంఎల్ఏ అభ్యర్థి బొలిశెట్టి శ్రీనివాసరావు గెలుపు 
కోసం బిజెపి యువ నాయకులుగా కూటమి అభ్యర్థుల తరుపున ఎన్నికల ప్రచార 
కార్యక్రమంలో పాల్గొనడం జరిగింది. ఆంధ్రప్రదేశ్ రాష్ట్ర శ్రేయస్సు కోసం, ప్రజా 
సంక్షేమం కోసం టిడిపి-బిజెపి-జనసేన పొత్తు ఏర్పడిందని ప్రధాని నరేంద్ర మోడీ, 
మాజీ ముఖ్యమంత్రి చంద్రబాబు నాయుడు, జనసేన అధినేత కొణిదెల పవన్ కళ్యాణ్, 
ఏపీ బీజేపీ అధ్యక్షురాలు పురందేశ్వరి పేర్కొన్నారు అని మీడియాకు తెలిపారు. 
టిడిపి బిజెపి జనసేన కూటమి ఎమ్మెల్యే ,ఎంపీ అభ్యర్థులను గెలిపించి ఆంధ్రప్రదేశ్ రాష్ట్ర 
అభివృద్ధికి సహకరించాలని నరసాపురం పార్లమెంట్ మరియు తాడేపల్లి గూడెం ప్రజలకు 
విజ్ఞప్తి చేస్తున్నాను. ఖచ్చితంగా మే 13 న పొలింగ్ తేదిన ప్రజలు స్పష్టంగా తమ తీర్పును 
టిడిపి బిజెపి జనసేన కూటమి ఎమ్మెల్యే, ఎంపీ అభ్యర్థులకు మద్దతుగా తెలుపుతారని 
ఆశాభావాన్ని వ్యక్తం చేస్తున్నాను. ఒక్క అవకాశం ఇవ్వండి అంటూ అధికారంలోకి 
వచ్చాక మాట తప్పిన, వ్యవస్థల్ని అన్నింటినీ నిర్వీర్యం చేసిన వైఎస్ఆర్సీపీ జగన్ మోహన్ 
రెడ్డి ప్రభుత్వాన్ని గద్దె దింపడానికి ప్రజలు సిద్ధంగా ఉన్నారు అని పేర్కొన్నారు. ఎన్నికల 
ప్రచార కార్యక్రమంకు సాదరంగా ఆహ్వానించిన తాడేపల్లిగూడెం అసెంబ్లీ అభ్యర్థిగా 
పోటీ చేస్తున్న బొలిశెట్టి శ్రీనివాసరావు మరియు నరసాపురం పార్లమెంట్, తాడేపల్లి 
గూడెం అసెంబ్లీ ఎన్నికల ప్రచార కార్యక్రమంకు అన్ని విధాలా సహకరించిన స్థానిక 
బిజెపి జనసేన టిడిపి నాయకులకు, కార్యకర్తలకు ప్రజలకు అందరికీ డోన్ అసెంబ్లీ 
బిజెపి యువ నాయకులు కొట్టె మల్లికార్జున ధన్యవాదాలు తెలిపారు.

వనబంగి పంచాయితీలో బిజెపి-టిడిపి-
జనసేన కూటమి ప్రచారం

శతఘ్ని న్యూస్: అల్లూరి 
సీతారామరాజు జిల్లా, అరకు 
నియోజకవర్గం, పెదబయలు 
మండలం వనబంగి 
పంచాయితీలో బిజెపి-టిడిపి-
జనసేన కూటమి ఎమ్మెల్యే అభ్యర్థి 
పాంగి రాజారావు పార్లమెంట్ 

అభ్యర్థి కొత్తపల్లి గీత గెలుపు కోసం జనసేన పార్టీ యువ నాయకులు జాగరపు పవన్ 
కుమార్, టిడిపి కార్యకర్త కొర్ర జీవన్ కుమార్ ఎన్నికల ప్రచారం చేయడం జరిగింది.

పాడేరు పురవీధుల్లో భారీ ర్యాలీ
శతఘ్ని న్యూస్: అల్లూరి సీతారామరాజు జిల్లా, 
పాడేరు నియోజకవర్గం, ఉమ్మడి అభ్యర్థి శ్రీమతి 
గిడ్డి ఈశ్వరి ఆధ్వర్యంలో ఎన్డీఏ కూటమి 
బలపరచిన తెలుగుదేశం అభ్యర్థి శ్రీమతి గిడ్డి 
ఈశ్వరి, అరకు పార్లమెంట్ బీజేపీ అభ్యర్థి 
శ్రీమతి కొత్తపల్లి గీతల గెలుపుని ఆకాంక్షిస్తూ, 
పాడేరు పురవీధుల్లో భారీ ర్యాలీ నిర్వహించడం 
జరిగింది. సంపూర్ణ మద్దతు తెలిపిన పాడేరు 
ప్రజానీకం అలాగే గెలుపే ధ్యేయంగా ప్రజలకు 
అభివాదం తెలుపుతూ ముందుకు కదిలిన 
తెలుగుదేశం, జనసేన, బీజేపీ నాయకులు 
కార్యకర్తలు ఈ ప్రచారంలో శ్రీమతి గిడ్డి 
ఈశ్వరి, జనసేన పార్టీ అరకు పార్లమెంట్ 

ఇంచార్జ్ డా.వంపూరు గంగులయ్య, జనసేన విశాఖ రూరల్ జిల్లా ఉపాధ్యక్షులు శ్రీమతి 
కిట్లంగి పద్మ, అధికారప్రతినిధి బొనుకుల దివ్యలత, దుర్గలత,పాడేరు మండల అధ్యక్షులు 
నందోలి మురళీకృష్ణ, ఉపాధ్యక్షులు సీసాలి భూపాల్,కాకినాడ రూరల్ ఐటీ టీమ్ కో 
ఆర్డినేటర్ సీ.హెచ్.అనిల్ కుమార్, ముదిలి సుబ్బారావు, కార్యనిర్వహణ సభ్యులు 
వంపూరు సురేష్, జనసేన నాయకులు జర్రా అంకిత్ ప్రసాద్, జీ.మడుగుల మండల 
నాయకులు మసాడి.సింహాచలం, తాంగుల.రమేష్, పర్వత్మమ్మ, కుషి,జనసేన భాను 
ప్రసాద్, టీవీ వెంకట రమణ, త్రిమూర్తులు అనేక మండల నాయకులు, కార్యకర్తలు 
మరియు టీడీపీ నాయకులు, బీజేపీ నాయకులు కార్యకర్తలు అభిమానులు ఉమ్మడి 
పార్టీల మద్దతు దారులు, తదితరులు పాల్గొన్నారు.

దొంగ ఓట్లు వేయద్దని చెప్తే తప్పా..? 
శతఘ్ని న్యూస్:  ఉమ్మడి చిత్తూరు జిల్లా జనసేన పార్టీ అధ్యక్షులు పసుపులేటి 
హరిప్రసాద్ జనసేన పార్టీ తరఫున ఎన్నికలకు సంబంధించి అబ్జర్వర్ గా 
ఏ.ఎం.రత్నంని పవన్ కళ్యాణ్ గారు నియమించారు తిరుపతి దొంగ ఓట్లపై 
స్పందించిన ఏ.ఎం.రత్నం కి కౌంటర్ ఇవ్వాల్సిన పనేంటి కరుణాకర్ రెడ్డికి 
అని ప్రశ్నించారు. ఆయన బయట వ్యక్తి కాదు ఆయన ఈ జిల్లా వ్యక్తే అని 
స్పష్టం చేశారు. దొంగ ఓట్లు వేయద్దని చెప్తే తప్పా ఈ ఎన్నికల్లో కచ్చితంగా 
దొంగ ఓట్లను వేయనివ్వమని అన్నారు. ఆరణి శ్రీనివాసులు మాట్లాడుతూ 

తిరుపతిలో మొన్న పవన్ కళ్యాణ్, చంద్రబాబు రోడ్ షో బహిరంగ సభకు 2 లక్షల మంది ప్రజలు హాజరు అయ్యారు. అది చూసి ఓర్చలేక నిన్న కరుణాకర్ రెడ్డి బహిరంగ సభ 
నిర్వహించారు. ఆయన  25 వేల మంది ప్రజలు హాజరు అవుతున్నట్లు ప్రకటించారు. కేవలం 2 వేల మంది ప్రజలు రావడంతో కరుణాకర్ రెడ్డి తట్టుకోలేక పోయారు. కరుణాకర్ రెడ్డి 
కంట్రోల్ తప్పి మాట్లాడుతున్నారు. మేము పవన్ కళ్యాణ్ డబ్బు ఇచ్చి సీటు తెచ్చుకున్నాం అంటున్నారు. నేను పవన్ కళ్యాణ్ కు డబ్బు ఇచ్చి సీట్ తెచ్చుకున్నాను అంటున్నాడు. మా 
నుంచి డబ్బు తీసుకోవాల్సిన అవసరం పవన్ కళ్యాణ్ కు లేదు. నా పైన ఎంక్వైరీ కైన మీ పైన ఎంక్వైరీ దేనికైనా సిద్ధమా అని ప్రశ్నించారు. మేము సిద్ధంగా ఉన్నాం కచ్చితంగా ఈసారి 
మీ పార్టీ ఓడిపోతుంది మీ నాయకుడు జగన్ మోహన్ రెడ్డి పై ఎంక్వైరీ జరుగుతుంది ఆయన జైలుకు వెళ్ళడం ఖాయం. మీ పైన ఎంక్వైరీ  వేస్తం. నువ్వు జైలుకు పోవడం ఖాయం. 
టీటీడీ నిధులు అన్ని దుర్వినియోగం చేశారు. తిరుపతిలో అన్ని పనులు చేశాం అని చెప్పుకుంటున్నావు. టీటీడీ ఉద్యోగులకు పాదిరేడు దగ్గర ఇచ్చిన ఇంటి స్థలాలకు నీ కొడుకు ఆస్తులు 
కాపాడుకునేందుకే అక్కడ కేటాయుంచావు. టీటీడీ ఉద్యోగులకు ఇచ్చిన స్థలలో లిటికేష్న్ పెట్టావు. నీకు ఓటు వేయరనే ఒక దురుద్దేశంతో అక్కడ స్థలాలకు లిటికేషన్లు పెట్టవు కచ్చితంగా 
మా ప్రభుత్వం వస్తుంది టీటీడీ ఉద్యోగస్తులకు ఎటువంటి అన్యాయం జరగనివ్వం ఇంకా ఒక్క రోజే ప్రచారానికి సమయం ఉంది ఇకనైనా పవన్ కళ్యాణ్, చంద్రబాబులపై చేస్తున్న 
ఆరోపణలు మానుకో ఈ 2024 ఎన్నికల్లో గెలవడం ఖాయం గుర్తించుకో అని అన్నారు. ఈ కార్యక్రమంలో జనసేన తిరుపతి ఇంచార్జ్ కిరణ్ రాయల్, నగర అధ్యక్షులు రాజారెడ్డి, రాష్ట్ర 
కార్యదర్శి ఆకేపాటి సుభాషిణి, జనసేన జిల్లా ప్రధాన కార్యదర్శి రాజేష్ యాదవ్, జిల్లా కార్యదర్శి ఆనంద్, పురుషోత్తం జనసేన-టీడీపీ-బీజేపీ ఉమ్మడి ముఖ్య నాయకులు పాల్గొన్నారు.

